
                                           1.Азькыл

                                  2. Основной люкетэз

А) «Тылсиос но вужерьес» книгалэн сатиристической кылбуръесыз.

Б) Вужеръесты шараясь бамъесыз.

                                                3. Йылпумъян.
Мон понна нырысь ик К.Е. Ломагин проза гожъясь писатель, солэн трос туж зол веросъесыз, повестьесыз.

Собере со журанлист – солэн трос статьяосыз, очеркъесыз, редактор луыса «Советской Удмуртия» газетын ужаз. Со сяна – со поэт, нылпиослы но гожъя, партилы но сизеем, филосовской кылбуръес, инкуазь, яратон сярысь.  Та дырозь улонлэсь шекъессэ яркыт возьматыны быгатизы кык басня гожъясьесмы  литератураын. А. Лужанин но А. Уваров. Вылез вал мыным, куке тодматски нырысети книгаеныз «Тылсиосыз но вужеръес». Асьме литератураын вань на вылэм куинети басня гожъясь К. Ломагин. Сборниказ сатирической кылбуръес но басняос. Озьыен, литературалэсь вань диньессэ вуттэ гожтыса та лачмыт, дыртисьтэм, мур малпаськыны быгатись писатель. Со сяна басняосыз потизы на «Шекычен кенешыса» (1978), «Удмуртской юмор» но «Крокодил» сборникъесын.
Асьме удмурт литератураын со дыре (60 – 70 аръесы) сатирической кылбуръес но басняос борды умой-умой кырмиськисьес ой вал бере, соку ик сборниклы дунъет сетыны, отысь зечсэ но шексэ вань карыны дырто    Р. Хайдаров, А. Лужанин, Д. Яшин.

Дугдом нырысети книгаез борды. «Тылсиосыз но вужеръес» кылбурезъя ик ним но сюлмазы одиг малпан – тупаса улонэз утен но война пуромытыны малпасьеслы пумит зырдыт нюръяськон. Та тема кылбурын усьтэмын. Собере улонын котькуд адями кулэ луыны тылси, но малы ке но вань улонэз саптась вужеръес.

Вай:

Кырсьсэ но пожзэ

Уродзэ но лексэ

Чушкалом.

Выль самъес кыдатом.

Чук тылси кадь яркыт,

Сэзь, чебер но чылкыт

Пиштыны кулэ тон (
Адями!

Тросаз сатирической кылбуръесаз поэт сереме уськытэ дась сиыны яратисьёсты, азьтемъесты, пыриськисьёсты кыл волдисьёсты, юисьесты, бюрократъесты.

Со дыре егит поэтлэн нырысети сборникез быдзалаезъя бадзым ик овол, 57 бам вылын 44 кылбур пыртэмын. Но со дуно. Отчы пыртэмын кылбуръес сюлэме пычало, малпаськыто. Лирической героез улэ калык полын, солэн малпаньесыныз, мылкыдъесыныз но сюлмаськонъесыныз.

Герой – образ чемгес адями но пумиське, луд кеч но, гондыр, кион, кочыш яке луло пуклек. Пойшуръесысь адзиськом асьмелэсь  выросъесмес, бускельмес – соос асьме полын.
Коня ке чурьес гинэ гожтыса, быгатэ лэчыт героеныз шараяны муртлэн чотаз, дасьсэ сиыса улыны яратисьесты. Лэчыт гожтэмын: «Эшъес», «Яратисько, пе», «»Синъессэ усьтыкуз ик, «Ульяна» но мукет кылбуръесыз.

Озьы ик шарая кузеосты – лушкаськисьесты, туала кылын-коррупциез («Дача», «Сьолыкъесыз сьолтазы», «Кочыш»).

Тросэз кылбуръес сиземын азьтэмъесты серекъяны: «Эмъюм», «Пульдиллям киосы», «Шофер», «Онтон», «Будэтэ анай пизэ».

Лэчыт перо улаз сюризы колхоз, совхоз ваньбурез тус – тас карисьес, ужез валасьтэм кузеяськисьес; кинъесын сэрэн куашказы туала фермаос, утялтымтэ бусыос: «Тракторист», «Пукто кафе», «Шедьтизы амал», «Пояз», «Председатель».
( Мар каром, Иван Антонович?

Ферма берлань чигна ялан …

( Шедьтэм малы сюлмаськыны,
Шат со потаз куке азьлань?

Котькуд дауре семъяез куашкатись, вина юисьес но асьсэдыз шедьтозы чушкась чуръесысьтыз: «Кудзем Луд кеч», «Аптекаын», «Чиндыс быдза гинэ». 

Вакчи гинэ гожтыса, поэт оскымон, яркыт образьес кылдытэм. Ныль чуръем кылбуръессэ лыдзиськод  но, соку ик геройессэ сие азе пуктиськод:

( Яркыт пиштэ мылысь-кыдысь, ( 

Шуиз Укно шунды сярысь.

( Мон кадь ик, [image: image2.png]


 чошатиз Лампа,(
Но … ожыт лябгес:

Уг югдыты пеймыт уез.

Гожтэмын соос аспортэмлыко амалэн – диалогъесын, мултэс кылъесты кутытэк.
Удмурт кыл тужгес но узыр изобразительной междометиосын. Соос вераськонэз яркытгэс каро, котькуд суредэз син азе пуктыны юртто. Сои ник автор сыче кыльеслэсь кужымзэс чаклам но интыяз кутэм: Ой!, Эх-э-э!, О-о!, Шлач каре, шич-шач! Чабыло.
Тросэз сатирической кылбурьес суредьесын сетемын. Иван Радыгинлэн пичиесь гинэ суредъесыз юртто лыдзисьеслы вужеръесты уката пеймытгес карыны.

Нош сюжетезлы геройес, учыръес утчаны секыт ой вал, дыр, сыче писательлы, кудиз кабинетын пукытозь ужаз калык полын, сюрес вылын. Дышетскиз сельскохозяйственной институтын, вордскиз но будиз гуртын, соин ик тросэз геройес гурт адямиос.

Кылем даурлэн 60-70 аръесы гожтэм кылбуръес чик но вужмемын овол. Лыдзиськод но паймиськод – туннэ гинэ гожтэмын овол-а?
Лэчыт серекъян пыр со юрттэ асьмелы чылкытгес луыны, урод сямъеслэсь куштиськыны.

К.Е. Ломагин кадь адямиос  улонын котьку тылси, та вужмисьтэм книгаеныз, быдэс творчествоеныз яркыт пиштись но югдытись.

Уродзэ чушка, нош умойзэ данъя.

К.Е. Ломагинлэсь кылбур сборниксэ но улон сюрессэ эскерыса пичияк эшлыко шарж яке дружеской шарж.

Нырысь- валась вал со пичи Чиук.
Гольык пыд бызьылиз,

Улонэз яратиз.

Война дыр секытэз со адзиз.

Нош аръес ортчизы,

Туж чаляк лобизы, 

Пияшмы воштиськиз, 

Воксе йыг-йыг луиз,

Школае вамыштиз,

Но – Кирилла луиз.

Секытлы сетскытэк
Со  азьлань вамыштиз,

Дышетскиз, дышетскиз, дышетскиз.

Эшъяськиз, гожъяськиз,

Вужерез но вормиз,

Тылсиен со пиштиз,

Но Кирилл Егорович луиз.

1) Кутсконэз. Поэзия сярысь.

2) «Яратонтэк дунне вылын мар – о вань»

3) Основной люкетэз. «Мон ке пось шокчи…» кылбур сборниклы анализ.

4) Йылпумъян.

5) Литература.
«Поэзия, - шуылиз бадзым зуч критик В.Г.Белинский, - уг яраты огья кыльесын верам гольык идеяосты, малпаньесты, мылкыдъесты, со улэп образьесты пычатэ. Со образъес пыр авторлэн малпанэз сэрего-сэрего, чылкыт пияла пыр кадь яркыт чильпыра. Поэт котькытысь тусбуйес, буёлъес адзе, котьмалэсь формазэ но ас ымнырзэ шедьтэ, котьмае кийгыриен шодымон карыса возьматэ»
Поэзия – со кылбурет. Поэзиын инкуазьлэн но, адямилэн но тусбуйзы одиг – кык вунонтэм яркыт тодметъесыз пыр гинэ возьматэмын луэ. Поэзилэн кужымез – солэн вакчияк гинэ, коня ке кылын гинэ трос но лэчыт вераны быгатемез бордын. Озьы ик  кылбуретысь образэс валан но сое сюлмад мур пычатон одно ик валчеясько лыдзисьлэн аслаз дунне валанэныз, аслаз адземеныз, сюлэм висененыз но шумпотонэныз.

Эрико кабъем кылбуръесты эскерыса, тодманы тыршо кыче мылкыд отын валтись инты басьтэ. Соин сэрен текстъес куиньлы люкисько: гражданской яке патриотической, инкуазьлы но яратонлы сизем лирика.
Тани  эскером К.Е. Ломагинлэсь «Мон ке пось шокчи…» 2002-ти арын потэм сборникысьтызяратон темалы сизем кылбуръессэ. Сборниклэн нимыз, вылтусыз ик усьтэ кадь ини темазэ. «Кенеш» журналын Г. Романова берло интервьюаз тазья юа поэтлэсь:

( Тиляд вань гожъямъесады нырысь интыын яратон. Огшоры овол туж зырдыт, чебер.

( Мон ачим но чаляк синмаськись, нылъес но монэ оз обидылэ. Яратонтэк дунне вылын мар-о вань? Номыр овол. Кызьы сое уд данъя…

Кызьы нош соглаш уд луы авторлэн та кылъесыныз? Ведь быдэс дунне возиське яратон вылын. Со улон, уж, семъя, пинал.
Собере вань искусство удысысь ужасьёс: кылбурчи яке писатель, суредась яке композитор яратон тематэк уг усьто асьсэлэсь творчествозэс. Та сборниказ автор тросгес пыртэ яратонлы, адямиослэн кусыпъёссылы, бугрес мылкыдъёссылы но улон шоры кызьы учкемзылы сизем кылбуръёссэ. Авторъёслэн кылбуръёсаз валтись темаез шудо яратон, мон соосты висъясал таче микротемаослы:
1. Яратонтэк улон овол.

2. Яратон – мозмон, возьмаськон.

3. Яратон – зырдыт мылкыд, тылын сутэ.

Озьы ик бадзым инты басьтэ яратонэн пумиськон тематика – пространство. Пумиськон инты - со котьку вол-вол, инкуазь, нюлэс, вож сад, бусы, бадзым корка, быдэс уй.

Нош кыче солэн яратонэз? Одигаз кылбураз яратон – со шудбурлэн пушъетэз, мукетаз со лушкем ненег жужась сяська будос. Нош куд-ог кылбураз зырдыт гомась гур, воксе пыдэстем но сутись, коскатись ток, серметамтэ ужпи. Нош шер дыръя пумиськылэ сьолыко яратонэз но. Соку со лушкем чупа ымдуръестэ, маялтэ гомась бамдэ, тылпу кадь сутэ гадьдэ, пуны кадь поя, пось венен бышке. 
Татын шодиське ини туала даурысь кышкасьтэм, дисьтись яратон. Котьма ке но, поэтлэн кылбуръесаз яратонэз одиг гинэ. Собере воргоронлэн яратонзэ возьматон темаез но мукетгес, нылкышно лирикаен чошатыса.

Яратоно нылэз солэн нырысь ик чошатэмын ненег, веськрес кызьпуэн, ворекьясь азвесь куарае, улон сетись ошмесэн, выйтись люкмесэн. Ымныртусыз: чагыр синмо инбам кадь, мусо, чебер, льоль бамо, шуныт учкись синмо, нап йырсие, вуэм улмо, чебереныз кудзытись, нош куд-ог дыръя лек пушнер кадь. Кепырась удмурт сямыныз лирической героиняез солэн намер кадь чыжектись, керпотись, бамъесыз сутско маклэсь зол тылъесын. Нош нимыз со героиняезлэн – яратон, озьы ик пумиське   на тон, со местоимениосын. Аръес ортчыса но солэн яратонэз пересьмисьтэм, мойымисьтэм, дас тямысаз кадь  со чебер. 
Буелъесты радъянэз ке учким, чемгес ик пумисько льоль но горд буёлъёс – романтизмлэн, егит дырлэн но зырдыт яратонлэн символъесыз. Кылсярысь, намер кадь чыжектид, шунды кадь льолектид, льоль ымдуръес. 

Нош инкуазьлы матын каре вож буёл: вож садысь куаръес но дэремысь вож лента.

Городын  улыса но авторлэн лирической героиняез быдэс гуртысь, нюлэскысь басьтэмын.

Кылбуръесыз быдзалазыя бадзымесь ик овол кадь, нош макем паськыт пуштросэз! Котькуд чураз выль образ, соос радысь султыса одиг бадзым образ кылдыто – кужмо яратон.

Валтись образъес полы пыртысал: мон, тон, со местоимениосты; шулдыр улон, дунне, синъес, ар, инмысь толэзь, сюлэм существительнойес.

Кылбураз трос кутэмын художественной тропъес но стилистической фигураос: нырысь ик чошатонъес: яратон со – пось гур, коскатись ток, серметамтэ ужпи, чоккетись учы, чусак шыпытась ыр тол, сутэр, вуэм эмезь, чыжыт улмо, долкатись палэзь, эскимо, льомпу, легезьпу, сяськаос кадесь ненег, улон сетись ошмес, выйтись люкмес но трос мукет.

Собере олицетворениос: гурезь мозме, вань чеберзэ сетиз тюльпан. Метафораос: тылсияса серектид, шумпотон бугырске. Метонимияоз: оге вуозы сюресъес, артэ луозы сюлэмъес, гуртъес зыгырскыса сыло.

Вераськон люкетъес ласянь эскерыса, сюлме бинялско яркыт глаголъес, причастиос, прилагательнойес. Чыжектид, чушкалляд, жильдиськиз, азвесь, югыт, ежмыт но мукет.

Кылбуръесызлэсь рифмазэ эскерыса, чемгес кутиське перекрестноез. Размерзы пумиське кык стопъем (чемгес ямб), куинь стопъем но. Строфаос пумисько кык, куинь но ньыль чуръемесь.

Котькуд кылбурын шодиське оптимистической мылкыд – зечезлы, кужмоезлы, югытэзлы оскон.

Вань жож мылкыд кылдытись, мур филосовской пуштросъем кылбуръесыз но, кылсярысь, «Мае басьтом?» кылбурез.
Кирилл Егорович уг возьдаськы аслаз яратонэзлэсь. Со уг ик вала улонзэ та чебер, кужмо мылкыдтэк. Ваньзэ, мае поэт улоназ адзиз,  огшоры кылъесын возьматиз аслаз кылбуръесаз. Со утчамтэ кыче ке тодмотэм, шуг кылъес. Поэт гожъям ваньзылы ваалмон кылъесын. Кылбуръесаз чебер, яркыт, зырдыт, кужмо, шудо яратон пычатэмын. Лирической героиняезлы, яратоноезлы со йыбырттэ,тау каре, малы ке шуоно, со геройлы шуд, анай, улонлэн кутсонэз. Со кужмо яратонэз уртчыса лыдзисьлэн вань лул – вирсэртиз пыр потыса кошке кадь. Мон сямен, Кирилл Егоровичлэн лирикаез дышетэ туала егитъесты чебер, дистись, кужмо, люкиськонтэм яратыны.

Собере чеберлык, оскон, яратон но эшъяськон образъес кылбур дуннеяз котьку чош вамышто.

Йылпумъян карыса, лыдзо авторлэсь одигзэ мусо но чебер кылбурзэ «Мусоослы».

